
ভাঙনি ঘোষাঃ-






 বৈকুণ্ঠলৈ যোৱাৰ আগে অশ্বস্থুৰ তলে।

 ৰহস্য ভকতি কৃষ্ণে উদ্ধৱক কলে॥







পদঃ-






 শুনিয়ো উদ্ধৱ আৰ ৰহস্য ভকতি,

 কৰিবা অভ্যাস তুমি থিৰ কৰি মতি।

 সমস্ত ভূততে ব্যাপি আছো মই হৰি,

 সবাকো মানিবা তুমি বিষ্ণু বুদ্ধি কৰি।

 ব্ৰাহ্মণৰ চণ্ডালৰ নিবিচাৰি কুল,

 দাতাত চোৰত যেন দৃষ্টি একতুল।

 নীচত সাধুত যাৰ ভৈল এক জ্ঞান,

 তাহাকেসে পণ্ডিত বুলিয় সৰ্ব্বজন।

 বিশেষত মনুষ্যগণাত যিটো নৰে,

 বিষ্ণু বুদ্ধি ভাৱে সৰ্ব্বদায় মান্য কৰে।

 ঈৰিষা অসূয়া অহংকাৰ তিৰস্কাৰ,

 সবে নষ্ট হোৱৈ তেবে তাৱক্ষণে তাৰ।

 কুকুৰ শৃগাল গৰ্দৰ্ভৰো আত্মাৰাম,

 জানিয়া সবাকো পৰি কৰিবা প্ৰণাম।

 সমস্ত ভূততে বিষ্ণু বুদ্ধি নোহে যাৱে,

 কায় বাক্যমনে অভ্যাসিবা এহি ভাৱে।

 বিষ্ণুময় দেখৈ যিটো সমস্ত জগতে,

 জীৱন্তে মুকুত সিটো অচিৰ কালতে।

		 এই পৃষ্ঠাটো শেষবাৰৰ কাৰণে ৭ অক্টোবৰ ২০২১ তাৰিখে ১৯:৪৮ বজাত সলনি কৰা হৈছিল।

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

